
RAQAMLASHTIRISH 
MUHITIDA UMUMTA’LIM 
MAKTABLARIDA TA’LIM 
SIFATINI OSHIRISH

Xamidova Komila Maxmudovna
Xalqaro Nordic Universiteti magistri

Annotatsiya: Butun jahon miqyosidagi axborot tarmog‘i har qanday sohada axborotning hajmi va tezligidan qat’i nazar, 
uni zarur miqdorda qabul qilish imkoniyatini yaratadi. Multimediya va internet texnologiyalarining paydo bo‘lishi umum-
ta’lim maktablarida ta’lim, tarbiya va muloqot jarayonlarida axborot texnologiyalaridan samarali vosita sifatida foydalanish 
imkonini kengaytirdi. Axborot texnologiyalarining barkamol shaxsni rivojlantirish, mustaqil kasb tanlash, kasbiy jihatdan 
o‘z-o‘zini shakllantirish va mahoratini oshirishdagi roli tobora ortib bormoqda. Shuningdek, ta’lim jarayonini hayot bilan 
uyg‘unlashtirish, uni kelajakdagi kasbiy faoliyat bilan chambarchas bog‘lash imkonini beradi. Ushbu maqolada raqamli 
texnologiyalarni tizimlashtirish va umumlashtirish orqali ta’lim sohasida ularning muhim o‘rni va rivojlantirish istiqbollari 
bo‘yicha takliflar ilgari surilgan.

Kalit so‘zlar: ta’lim muassasalari, raqamlashtirish, elektron ta’lim resurslari, axborot texnologiyalari, ta’lim texnologiyalari, 
Kahoot, IT, sun’iy intellekt, inson omili.
Abstract: The World Wide Web provides access to information in any quantity and at any speed across diverse fields. 
The emergence of multimedia and internet technologies has expanded opportunities for their use as effective tools in 
teaching, upbringing, and communication processes in general education schools. The growing role and influence of 
information technologies in developing a well-rounded personality, supporting independent career choice, professional 
self-development, and skill enhancement is undeniable. Furthermore, information technologies harmonize the educa-
tional process with real life and closely connect learning with future professional activities. This article presents proposals 
for the systematization and generalization of digital technologies in education, emphasizing their significant role and 
perspectives for further development.

Key words: educational institutions, digitalization, electronic educational resources, information technologies, educa-
tional technologies, Kahoot, IT, artificial intelligence, human factor.
Аннотация: Всемирная информационная сеть предоставляет возможность получения информации в любом 
объёме и на любой скорости в различных сферах. Появление мультимедийных и интернет-технологий открыло 
широкие перспективы для их использования как эффективного инструмента в процессах обучения, воспитания 
и коммуникации в общеобразовательных школах. Возрастающая роль и влияние информационных технологий 
на развитие гармонично сформированной личности, её самостоятельный выбор профессии, профессиональное 
саморазвитие и повышение мастерства является неоспоримым фактом. Кроме того, информационные техно-
логии позволяют гармонизировать образовательный процесс с жизнью и тесно связывать обучение с будущей 
профессиональной деятельностью. В статье представлены предложения по систематизации и обобщению циф-
ровых технологий в сфере образования, а также по их дальнейшему развитию.

Ключевые слова: образовательные учреждения, цифровизация, электронные образовательные ресурсы, 
информационные технологии, образовательные технологии, Kahoot, IT, искусственный интеллект, человеческий 
фактор.

KIRISH
Jahonda hozir katta e’tibor ostida turgan tushunchalar bular: “raqamli savodxonlik”, “raqamli ta’lim”, 

“raqamli ta’lim muhiti”, “raqamli didaktika” bo‘lib hisoblanadi. Hozirgi vaqtda raqamlashtirish inson faoliyatining 
barcha sohalarini ishonch bilan tezkor egallab bormoqda. Jamiyat oldida endi ana shu raqamli kasbiy kompe-
tensiyalarga ega bo‘lgan mutaxassislarni tarbiyalash vazifasi turibdi.

O‘zbekistonda ham Prezident Sh. M. Mirziyoyev raqamli iqtisodiyot, raqamli ta’lim, raqamli aqlli shaharlar 
qurish, minglab dasturchilar tayyorlash to‘g‘risida qarorlar va farmoyishlar chiqardilar. Raqamli iqtisodiyot, 
raqamli turizm va raqamli ta’lim sohasida qator mutaxassislar tayyorlash ta’lim dasturiga kiritilgan. Davlat 

xizmatlarini yo‘lga qo‘yib, butun aholiga raqamli ta’lim berish, ularda raqamli murojaat ko‘nikmalarini, telefon va 
kompyuterlardan foydalanish ko‘nikmalarini shakllantirish yo‘lga qo‘yilmoqda.

Raqamli jamiyat va raqamli iqtisodiyotga o‘tish davrida ta’limning kelajagi va rivojlanishi istiqbollari ra
qamlashtirish jarayonlari bilan bevosita bog‘liq. Global pandemiya boshlanishi bilan raqamlashtirish va raqamli 
transformatsiya zaruratini ko‘rsatib berdi. IT sohasidagi dolzarb masalalarni bartaraf etish hamda rivojlantirish 
strategiyasi qayta ko‘rib chiqildi va takomillashtirildi.

Ta’lim tizimining hozirgi holati noan’anaviy ta’lim texnologiyalarining roli ortib borayotgani bilan tavsifla-
nadi. Ta’lim oluvchi tomonidan ularning yordami bilan bilimlarni o‘zlashtirish an’anaviy texnologiyalarga qara-
ganda ancha tezdir. Ushbu texnologiyalar bilimlarni rivojlantirish, egallash va tarqatish fe’l-atvorini o‘zgarti-
radi, o‘rganilayotgan fanlarning mazmunini chuqurlashtirish va kengaytirish, uni tezda yangilash, samaraliroq 
o‘qitish usullarini qo‘llash, shuningdek, har bir kishi uchun ta’lim olish imkoniyatini sezilarli darajada kengaytirish 
imkonini beradi.

Raqamli texnologiya o‘zi nima, degan savolga quyidagicha javob beramiz: bu – xo‘jalik yuritishning 
zamonaviy shakli bo‘lib, unda ishlab chiqarish va boshqarishning asosiy faktori sifatida raqamli ko‘rinishdagi 
katta ma’lumotlar majmui va ularni qayta ishlash jarayoni xizmat qiladi. Olingan natijalarni amaliyotda ishlatish 
esa an’anaviy xo‘jalik yuritish shakllariga nisbatan ancha katta samaradorlikka erishishga imkon beradi. Misol 
sifatida turli xildagi avtomatik ishlab chiqarish jarayonlari, 3D-texnologiyasi, bulutli texnologiyalardan foydala-
nilmoqda.

Raqamli transformatsiya deyarli har qanday faoliyat sohasiga taalluqlidir. U ta’limga ham keldi va biz 
zamonaviy maktablar, kollejlar va OTMlari interfaol vositalardan foydalanayotganini, o‘qituvchilar ijtimoiy tar
moqlar orqali maslahat berayotganini ko‘rmoqdamiz. Bu tizim, shubhasiz, taraqqiyotga erishish uchun raqamli 
bilimlar va zamonaviy axborot texnologiyalarini egallashimizga zarur shart-sharoitlar yaratilishiga zamin tay
yorlaydi.

Bu mavzuni o‘rganishda O‘zbekiston Respublikasi Prezidentining 2022-yil 28-yanvardagi 
“2022–2026-yillarga moʻljallangan Yangi Oʻzbekistonning taraqqiyot strategiyasi toʻgʻrisida”gi PF-60-son1 
Farmoni hamda O‘zbekiston Respublikasi Prezidentining 2019-yil 8-oktabrdagi “Oʻzbekiston Respublikasi oliy 
taʼlim tizimini 2030-yilgacha rivojlantirish konsepsiyasini tasdiqlash toʻgʻrisida”gi PF-5847-son2 Farmoni meto
dologik asos bo‘lib xizmat qiladi.

Raqamlashtirish talablaridan to‘g‘ri foydalanish va globallashuv sharoitida O‘zbekistonda ta’lim tizimi 
uchun yuqori axloqiy me’yorlarni ishlab chiqish muhim ahamiyatga ega. Tizimni rivojlantirish uning xavfsizlik 
hodisalarini oldini olish va oqibatlarini tezkor bartaraf etish imkonini beradi. Ishlab chiqilgan tavsiyalar “Raqamli 
O‘zbekiston – 2030” strategiyasida belgilangan talablarga muvofiqlashtirishda qo‘llanilishi mumkin.

MAVZUGA OID ADABIYOTLAR SHARHI 
Zamonaviy ta’lim tizimi jadal rivojlanayotgan axborot texnologiyalari ta’sirida tubdan o‘zgarmoqda. Virtual 

texnologiyalar, jumladan, onlayn o‘qitish platformalari, virtual va qo‘shilgan haqiqat texnologiyalari ta’lim jaray-
oniga keng miqyosda tatbiq etilmoqda. Biroq, bu texnologiyalarning inson psixikasi va ijtimoiy munosabatlariga 
ta’siri to‘liq o‘rganilmagan.

Turli mamlakatlar olimlari ta’limni raqamlashtirishni rivojlantirish borasida o‘z fikrlarini bildirdi. Xususan, 
avstraliyalik Selvin, rossiyalik Ilina, ispaniyalik Martin, britaniyalik Fenvik va Edvards ta’lim jarayonini raqa-
mlashtirishda yuzaga keladigan muammolarni bartaraf etish, ularning yechimlarini izlash hamda yangi ijodiy 
g‘oyalarni taqdim etish bo‘yicha o‘zlarining ilmiy ishlarida ta’kidladilar. Vong va Li axborot-kommunikatsiya 
texnologiyalarini (AKT) qabul qilish va pedagogik o‘zgarishlar o‘rtasidagi bog‘liqlikni o‘rganib chiqdi. Ular tash-
kiliy va pedagogik ta’sirlar bir-biri bilan o‘zaro aloqada bo‘lib, o‘quvchilar bilimida o‘zgarishlarni yuzaga keltiradi, 
degan xulosaga keldilar.3 Axborotlashtirishdan farqli o‘laroq, raqamlashtirish AKTdan oddiy foydalanishdan 
ta’lim makonini raqamli texnologiyalar asosida tizimli modernizatsiya qilishga o‘tishni, boshqaruv xodimlari, 
o‘qituvchilar va talabalarning “raqamli yetukligi”ni shakllantirishni nazarda tutadi.4 E. Makgovernning fikricha, 
virtual reallik texnologiyalari ma’muriyat xodimlariga o‘qituvchilar tarkibining qobiliyatlarini baholash, rivojlanish 
yo‘nalishini ko‘rish va boshqaruv uslublarini moslashtirish imkonini beradi.5 Ushbu tadqiqotni to‘ldirib, M. Detina 

1	 O‘zbekiston Respublikasi Prezidentining 2022-yil 28-yanvardagi “2022 – 2026-yillarga moʻljallangan Yangi Oʻzbekistonning taraqqiyot 
strategiyasi toʻgʻrisida”gi PF-60-son Farmoni: https://lex.uz/ru/docs/-5841063 

2	 O‘zbekiston Respublikasi Prezidentining 2019-yil 8-oktabrdagi “Oʻzbekiston Respublikasi oliy taʼlim tizimini 2030-yilgacha rivojlanti-
rish konsepsiyasini tasdiqlash toʻgʻrisida”gi PF-5847-son Farmoni: https://lex.uz/docs/-4545884 

3	 Detyna, Kadiri, 2019 – Detyna, M., Kadiri, M. (2019). Virtual reality in the HE classroom: feasibility, and the potential to embed in the 
curriculum. Journal of geography in higher education. DOI: 10.1080/03098265.2019.1700486

4	 Badykov, I.I. (2018). Vnedrenie innovatsionnogo gosudarstvennogo servisa “elektronnoe pravitel’stvo”: trebovaniya i slozhnosti 
realizatsii [Implementation of the innovative public service “electronic government”: requirements and implementation difficulties]. 
Social’naya politika i sociologiya. 17(4(129)): 13-21. [in Russian]

5	 McGovern et al., 2019 – McGovern, E., Moreira, G., Luna-Nevarez C. (2019). An application of virtual reality in education: Can this tech-
nology enhance the quality of students’ learning experience? Journal of education for business. DOI: 10.1080/08832323.2019.1703096

va M. Kadiri virtual reallik texnologiyalaridan foydalanishning yuqori shaffoflik, faollik va o‘qituvchilarning moti-
vatsiyasi kabi afzalliklarini ta’kidlaydilar.6

Mamlakatimizda umumta’lim maktablarida ta’lim samaradorligini oshirish va rivojlantirish muammolari 
ustida pedagog olimlardan Toshtemirov D. E.7, Maraximov A. R., Raxmonqulova S.8 va boshqalar ilmiy izla
nishlar olib bormoqdalar.

Chet ellik olimlardan Yu.A.Lupinagogina9 Ya.I.Kuzminov10, А. А. Storokov11, D.I.Dubrovskiy12, Barglow R.13lar 
tadqiqotlar olib borishgan va o ‘quvchilarining internet plotforma va saytlaridan unumli foydalanish malakasini 
rivojlantirish muammosining muhimligiga, e’tibor qaratishgan.

Oʻzbekiston Respublikasi Prezidentining 2020-yil 28-apreldagi “Raqamli iqtisodiyot va elektron hukumatni 
keng joriy etish chora-tadbirlari toʻgʻrisida”gi PQ-4699-son14 qarorida “Ta’lim tizimining barcha bosqichlarida 
raqamli texnologiyalarni keng joriy etish va zamonaviy iqtisodiyot uchun zarur bo‘lgan raqamli bilimlarning 
darajasini oshirish, ta’lim infratuzilmasini takomillashtirish” kabi vazifalar belgilangan.

 Oʻzbekistonda raqamli texnologiyalar sohasini rivojlantirish borasida koʻzga koʻrinarli ishlar qilindi. Bular
ning natijasida davlatning ijtimoiy-iqtisodiy rivojlanish koʻrsatkichlari oshmoqda. Mazkur natijalarga erishishda 
qabul qilingan normativ-huquqiy hujjatlar va sohaga yoʻnaltirilgan turli xil dasturlar ijrosini taʼminlash muhim rol 
oʻynaydi. Oʻzbekiston Respublikasi Prezidentining 2020-yil 29-oktyabrdagi “Ilm-fanni 2030-yilgacha rivojlan
tirish konsepsiyasini tasdiqlash toʻgʻrisida”gi PF–6097-sonli15 Farmonida turli sohalar bilan bir qatorda, taʼlim 
yoʻnalishini raqamlashtirishga oid qator vazifalar belgilangan edi. Ushbu hujjat bilan taʼlim dargohlarini yuqori 
tezlikdagi Internet bilan taʼminlash, oʻquvchilarning baholarini shaffof tarzda qayd etib borish maqsadida elek-
tron kundalik tizimini joriy etish va boshqalar shular jumlasidan.

  Ta’lim jarayonidagi innavatsion o zgarishlar,ta’lim tiziminiga har qanaday yangiliklarni kiritilishi bevosita 
o‘qituvchi faoliyatiini yangilash va o ‘zgartirish orqali amalga oshiriladi. Shundan kelib chiqqan holatda raqamli 
taxnologiyalaradan foydalanishda o‘z yechimini kutayotgan jarayonlar mavjud bo ‘lib ularni integratsiya qilishda 
amalaga oshirish mexanizmi sifatida Elektron ta’lim resurslarini loyihalash va yaratish borasida konsepsiyasini 
takomillashtirish Xalqaro tajribalarni milliy sharoitga moslashtirish; ta’lim sifatini oshirish maqsadida bosh-
qaruv tizimini modernizatsiya qilish. Bu hujjatlar tadqiqotning metodologik asosini tashkil qilish takomillashtirish 
bo‘yicha ilmiy-amaliy tavsiyalar ishlab chiqishda muhim o‘rin tutadi.

TADQIQOT METODOLOGIYASI
Tadqiqotda ma’lumotlar Toshkent shahar 82-umumta’lim maktabining 9-sinflarida tarix fanidan o‘tkazilgan 

tajribalar orqali yig‘ildi. O‘quvchilar ikki guruhga bo‘linib, eksperimental guruhda Kahoot platformasi yordamida 
interaktiv testlar qo‘llanildi, nazorat guruhida esa an’anaviy test va baholash usullari ishlatildi. Har bir mavzu 
yakunida o‘quvchilar bilan muhokama va suhbatlar olib borildi, bu esa ularning fanga bo‘lgan qiziqishi va 
ishtirok darajasini kuzatishga imkon berdi. Olingan natijalar Excel va Google Forms dasturlari yordamida qayta 
ishlanib, guruhlar kesimida taqqoslab tahlil qilindi. Statistik ko‘rsatkichlar qiziqish, ishtirok va faollik mezonlari 
asosida baholanib, raqamli texnologiyalar ta’lim jarayoniga qo‘shgan samarasi ilmiy asosda tahlil etildi.

TAHLIL VA NATIJALAR 
Tadqiqot 2024–2025 o‘quv yili davomida Toshkent shahar 82-umumta’lim maktabining 9- “A” va 9- “D” 

sinflarda tarix fanida olib borildi. Tadqiqotga jami 60 nafar o‘quvchi jalb etilib, ular tasodifiy tarzda ikki guruhga – 
eksperimental (Kahootdan foydalangan) va nazorat (an’anaviy test va baholash) guruhlariga bo‘lindi. Tadqiqot 

6	 Detyna, Kadiri, 2019 – Detyna, M., Kadiri, M. (2019). Virtual reality in the HE classroom: feasibility, and the potential to embed in the 
curriculum. Journal of geography in higher education. DOI: 10.1080/03098265.2019.1700486 

7	 Toshtemirov D.E. ta’lim portalining tarkibiy tuzilishi va uslubiy ta’minoti. // Kasb-hunar ta’limi, 2010. -10-11 b.
8	  Maraximov A.R., Raxmonqulova S. “Internet va undan foydalanish usullari “ T. 2000 4. Fizika, matematika va informatika jurnali. 2016 

-2018 yillar
9	 Лупиногина Юлия Анатольевна. Информационные технологии как средство повышения эффективности учебного процесса 

в средней школе сша. автореферат // диссертации на соискание ученой степени кандидата педагогических наук. Волгоград 
– 2006.

10	 Цифровая трансформация и сценарии развития общего образования. Серия Современная аналитика образования № 16 (46) 
2020

11	 А. А. Строков. Цифровизация образования: проблемы и перспективы. Вестник Мининского университета. 2020. Том 8, №2
12	 Дубровский Д.И. Электронная культура. Кто против? // Философские науки. 2017. №2. С. 50-57
13	 Barglow R. The Crisis of the Self in the Age of Information: Computers, Dolphins and Dreams. London – N.Y.: Routledge, 1994. 227 р.
14	 Oʻzbekiston Respublikasi Prezidentining 2020-yil 28-apreldagi “Raqamli iqtisodiyot va elektron hukumatni keng joriy etish chora-

tadbirlari toʻgʻrisida”gi PQ-4699-son qarori: https://lex.uz/docs/-4800657 
15	 Oʻzbekiston Respublikasi Prezidentining 2020-yil 29-oktyabrdagi “Ilm-fanni 2030-yilgacha rivojlantirish konsepsiyasini tasdiqlash 

toʻgʻrisida”gi PF–6097-sonli Farmoni: https://lex.uz/ru/docs/-5073447 

guruhda har bir mavzu yakunida o‘tilgan materialni mustahkamlash maqsadida Kahoot platformasida 10–15 
ta savoldan iborat interaktiv testlar o‘tkazildi. Savollar mazmuni tarix darsliklaridagi mavzular asosida tuzilgan. 
Har bir testdan so‘ng o‘quvchilar bilan tahlil va muhokama olib borildi (1-rasm).

1-rasm: O‘quvchilarning darsga qiziqishi va ishtiroki bo‘yicha guruhlar taqqoslanishi

Diagrammada o‘quvchilarning darsga bo‘lgan qiziqishi, ishtiroki va faollik darajalari eksperimental (Kahoot 
platformasi qo‘llanilgan) va nazorat (an’anaviy o‘qitish) guruhlari kesimida taqqoslab berilgan. Ushbu ko‘rsat-
kichlar tarix fanida interaktiv yondashuvlarning o‘quvchilarga qanday ta’sir ko‘rsatishini tahlil qilish uchun 
tanlangan eng muhim omillardandir.

Birinchi ustun – qiziqish darajasi. Eksperimental guruhda bu ko‘rsatkich 89% ga yetgan bo‘lsa, nazorat 
guruhida 68% ni tashkil qilgan. Bu farq shuni ko‘rsatadiki, interaktiv o‘yin elementlari asosida tuzilgan testlar 
orqali o‘quvchilarda fanga bo‘lgan munosabat ijobiy tomonga o‘zgaradi. O‘yin muhiti, real vaqtli natijalar va 
raqobat ruhiyati darsni zerikarli emas, balki jalb qiluvchi faoliyatga aylantiradi. Unda interaktiv vositalar orqali 
o‘quvchilar emotsional jihatdan yanada ijobiy holatda bo‘lishi ko‘rsatildi.

Ikkinchi ustun – ishtirok darajasi. Eksperimental guruhda 95% bo‘lgan, bu esa sinfdagi o‘quvchilarning 
deyarli barchasi testlarda qatnashganini bildiradi. Nazorat guruhida esa bu ko‘rsatkich 76% bilan cheklangan. 
Demak, raqamli test muhitlari o‘quvchilarni faolroq jalb qiladi va passiv o‘quvchilarni ham bahs-munozaraga, 
javob berishga undaydi.

Uchinchi ustun – faollik ko‘rsatkichi. Eksperimental guruhda 9,2 ball, nazorat guruhida esa 6,7 ball sifa-
tida baholangan (10 ballik tizim asosida). Ushbu farq o‘quvchilarning o‘z fikrini bildirish, savollarga tezda javob 
qaytarish, natijalarni ko‘rib o‘z ustida ishlashga bo‘lgan tayyorligini anglatadi.

Aynan shunday ko‘rsatkichlar konstruktivistik ta’lim nazariyasi doirasida samarali ta’lim alomatlari hisobla-
nadi, chunki bilim o‘quvchining o‘z faol ishtiroki orqali shakllanadi. Ma’lumotlar tahlili Excel va Google Forms 
yordamida amalga oshirildi. To‘plangan natijalar eksperimental va nazorat guruhlar o‘rtasida taqqoslab tahlil 
qilindi.

AI texnologiyalaridan foydalanish o‘qituvchiga o‘quv ma’lumotlarining kerakli didaktik birliklarini tasavvur 
qilishda yordam beradi, o‘quvchilarning tarix faniga qiziqishini oshiradi va o‘quvchilar tomonidan model bo‘yicha 
qo‘llab-quvvatlovchi faktlar hamda faoliyat usullarini to‘plashga imkon yaratadi. Tarix fanini o‘quv jarayonida 
axborot texnologiyalaridan foydalanganda ta’limda sezilarli o‘zgarishlar ro‘y beradi. Ushbu ta’lim metodlari bilan 
olib borilgan mashg‘ulotlarimiz motivatsion bosqich – o‘quvchilarda qiziqish, ehtiyoj va istakni qaror toptirishga 
qaratilgan jarayon; mazmunli bosqich esa ularda mavjud tasavvur, tushuncha va bilimlarni shakllantirishga 
imkon berdi. Tajriba guruhidagi o‘quvchilar bilan olib borilgan suhbat ularning fanni o‘zlashtirishdagi faoliyati 
samaradorlikni oshirishga xizmat qildi.

XULOSA VA TAKLIFLAR 
Ta’lim tizimining raqamlashtirilishi zamonaviy hayotimizning ajralmas qismiga aylangan. Raqamli texnologi-

yalar ta’lim jarayonini tubdan o‘zgartirib, o‘qitish va o‘rganish usullarini yangilamoqda. Ushbu dissertatsiya 
ishida raqamli texnologiyalar orqali ta’limda raqamlashtirishning foydalari, imkoniyatlari va muammolarini ko‘rib 
chiqdik. Raqamli vositalar o‘qituvchilarga darslarni yanada qiziqarli va interaktiv qilish imkonini beradi, bu esa 
o‘quvchilarni o‘qishga rag‘batlantiradi. Sun’iy intellekt va ma’lumotlar tahlili yordamida ta’lim oluvchilarning 
kuchli va zaif tomonlarini aniqlash mumkin. Bu o‘qituvchilarga har bir o‘quvchining ehtiyojlariga mos ravishda 
o‘quv rejalarini ishlab chiqishga yordam beradi. Natijada, o‘quvchilar o‘zlarini qiziqtirgan mavzularni chuqurroq 
o‘rganish imkoniyatiga ega bo‘lish bilan birga, turli ilovalar va dasturlar orqali muammolarni hal etish, loyihalar 
yaratish va yangi g‘oyalarni amalga oshirish imkoniyatiga ega bo‘ladilar.

Bu, ularning kreativliklarini rivojlantirishga yordam beradi va kelajakda muvaffaqiyatli mutaxassislar bo‘lish-
lariga zamin yaratadi. Shuningdek, yoshlarning ijtimoiy aloqalarini kengaytiradi. Ijtimoiy tarmoqlar va kommu-
nikatsiya ilovalari yordamida yoshlar butun dunyo bo‘ylab do‘stlar orttirish va fikr almashish imkoniyatiga ega 
bo‘ladilar.

O‘zbekiston ta’lim muassasalarida samaradorlikni oshirish maqsadida zamonaviy texnologiyalardan foy
dalanishda quyidagilar taklif etiladi:

1.	 Aniq maqsadlar qo‘yish: o‘quvchilar o‘z o‘qish maqsadlarini belgilashlari va raqamli vositalarni shu 
maqsadlarga erishish uchun foydalanishlari zarur.

2.	 O‘qituvchilar bilan muloqot: o‘quvchilar o‘qituvchilar bilan texnologiyalarni qanday qilib samarali qo‘llash-
lari haqida fikr almashishlari kerak.

3.	 Sifatli resurslarni tanlash: raqamli manbalarni tanlashda ishonchli va sifatli resurslardan foydalanish 
muhimdir.

5.	 Vaqtni rejalashtirish: raqamli texnologiyalardan foydalanish vaqtini rejalashtirish va o‘z vaqtini to‘g‘ri 
boshqarish zarur.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2019-10-08-yildagi PF-5547-sonli “O‘zbekiston Respublikasi oliy ta’lim 

tizimini 2030-yilgacha rivojlantirish konsepsiyasini tasdiqlash to‘g‘risida”gi qarori.
2.	 Detyna, M., Kadiri, M. (2019). Virtual reality in the HE classroom: feasibility, and the potential to embed in the curric-

ulum. Journal of Geography in Higher Education. DOI: 10.1080/03098265.2019.1700486
3.	 Badykov, I. I. (2018). Vnedrenie innovatsionnogo gosudarstvennogo servisa “elektronnoe pravitel’stvo”: trebovaniya i 

slozhnosti realizatsii [Implementation of the innovative public service “electronic government”: requirements and imple-
mentation difficulties]. Social’naya politika i sociologiya.

4.	 McGovern, E., Moreira, G., Luna-Nevarez, C. (2019). An application of virtual reality in education: Can this technology 
enhance the quality of students’ learning experience? Journal of Education for Business.

5.	 Detyna, M., Kadiri, M. (2019). Virtual reality in the HE classroom: feasibility, and the potential to embed in the curric-
ulum. Journal of Geography in Higher Education.

6.	 Toshtemirov, D. E. (2010). Ta’lim portalining tarkibiy tuzilishi va uslubiy ta’minoti. Kasb-hunar ta’limi, 10–11-b.
7.	 Maraximov, A. R., Raxmonqulova, S. (2016–2018). Internet va undan foydalanish usullari. Fizika, matematika va 

informatika jurnali.
8.	 Лупиногина Юлия Анатольевна. (2006). Информационные технологии как средство повышения эффективности 

учебного процесса в средней школе США. Автореферат диссертации на соискание ученой степени кандидата 
педагогических наук. Волгоград.

9.	 Цифровая трансформация и сценарии развития общего образования. Серия Современная аналитика 
образования № 16 (46). (2020).

10.	 Строков, А. А. (2020). Цифровизация образования: проблемы и перспективы. Вестник Мининского университета, 
8(2).

11.	 Дубровский, Д. И. (2017). Электронная культура. Кто против? Философские науки, №2, 50–57.
12.	 Barglow, R. (1994). The Crisis of the Self in the Age of Information: Computers, Dolphins and Dreams. London – New 

York: Routledge, 227 p.
13.	 O‘zbekiston Respublikasi Prezidentining 2020-04-28-yildagi PQ-4699-son qarori “Raqamli iqtisodiyot va elektron 

hukumatni keng joriy etish chora-tadbirlari to‘g‘risida”.
14.	 O‘zbekiston Respublikasi Prezidentining 2020-10-05-yildagi PF-6097-sonli Farmoni “Raqamli O‘zbekiston – 2030” 

strategiyasini tasdiqlash va uni samarali amalga oshirish chora-tadbirlari to‘g‘risida”.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

